
 
 
 
 

 
 
Jubiläumssong INFORAMA – 150 Jahre am Puls der Natur 

 
Ob landwirtschftlechi Schuel, LBBZ, Inforama oder was ou immer 
we du dert bisch gsi, de ghörsch im Läbe när ou zu de Gwinner. 
Vom Jura übers Seeland, Ämmital, is Bärner Oberland 
bilde u berate mir, si überall bekannt. 

 
Hundertfüfzg Jahr am Puls vor Natur  
Hundertfüfzg Jahr eifach für e Puur 
Hundertfüfzg Jahr am Puls vor Natur 
am Puls, am Puls, am Puls, am Puls 

 
Was d’ Pflanze aus bruuche, dass es de drus o öppis git 
wid se muesch düngere u pflege, das überchunnsch i dere Schuel o mit. 
Wi d’ Tier muesch fuere, haute, pflege u o süsch no mängs derzue 
u natürlech wele Muni uf weli Chue muesch tue 

 
Dür d’ Liebi isch scho mängi jungi Frou zure Büüri worde 
usser Huus ga schaffe, Hushaut, Ching, u mängs angersch no bsorge 
Innovativ si, budgetiere, verhandle mit de Banke 
dass sie das aus schafft, het si natürlech ar Hushautigsschuel ds verdanke 

 
Hundertfüfzg Jahr am Puls vor Natur  
Hundertfüfzg Jahr eifach für e Puur 
Hundertfüfzg Jahr am Puls vor Natur 
am Puls, am Puls, am Puls, am Puls 

 
Wes ir Buechhaltig nid stimmt, de isch es gar nüm luschtig 
de geisch bi üs i d’ Beratig, di nä de usenang die Ruschtig 
Sterchine, Schwechine, Ziel, Strategie, du gsesch gäng wi meh klar 
u es geit scho gar nüm lang u du schribsch es Spitze-Jahr 

 
Am Inforama chame diversi Witerbildigskürs ga mache 
sigs Energieproduktion, Agrotourismus oder wi d’ feins Brot tuesch bache 
Obscht, Beeri, Gmües, Wiibou odr wi d’ Buechhaltig tuesch bueche 
oder wie mes macht, we d’ aus Puur e passendi Frou tuesch sueche 

 
Hundertfüfzg Jahr am Puls vor Natur  
Hundertfüfzg Jahr eifach für e Puur 
Hundertfüfzg Jahr am Puls vor Natur 
am Puls, am Puls, am Puls, am Puls 
 
 
      Text: Hans Hofer, 2009 


